
Arweinwyr Prosiect Rhagori Blwyddyn 4 swamwac 
Papur Briffio   

Gweithio yn Gymuned Ddysgu Broffesiynol                

Rhan bwysig o swyddogaeth yr Arweinydd Prosiect yw cefnogi datblygiad y Cymunedau Dysgu Proffesiynol (CDP) sy’n canolbwyntio ar eich themâu Rhagori dewisedig, mewn ysgolion unigol ac ar draws rhwydwaith bach o ysgolion sy’n gweithio’n rhan o’r prosiect.    

Daeth astudiaeth yr SCYA ar gymunedau dysgu proffesiynol i’r casgliad bod pedair proses allweddol y dylai arweinwyr rhwydwaith eu hystyried pan fyddant yn creu ac yn datblygu CDP (SCYA, 2005: 139-144):

1. Cael y defnydd gorau o adnoddau a strwythurau ar gyfer dysgu proffesiynol

2. Hyrwyddo gwahanol fathau o weithgareddau i gefnogi dysgu proffesiynol    

3. Cynnal cymunedau dysgu proffesiynol dros gyfnod o amser 

4. Arwain a rheoli’r CDP        

Diben y papur briffio hwn yw canolbwyntio ar y prosesau allweddol hyn o ran cychwyn, cynnal a chefnogi CDP, ac awgrymu cyfres o weithgareddau y gellid eu haddasu mewn modd defnyddiol ar gyfer anghenion y rhwydwaith yr ydych yn gweithio ag ef.

Yn Arweinydd Prosiect, byddwch yn dymuno llywio’r rhwydwaith ysgolion yr ydych yn gweithio ag ef, er mwyn iddynt ddatblygu nodweddion allweddol CDP effeithiol:

· Gwerthoedd a gweledigaeth gyffredin i bawb
· Cyfrifoldeb ar y cyd dros ddysgu’r disgyblion
· Ymholi proffesiynol ystyriol
· Cydweithio sy’n canolbwyntio ar ddysgu a lles      

· Dysgu grŵp yn ogystal â dysgu unigol  

· Didwylledd, rhwydweithiau a phartneriaethau
· Aelodaeth gynhwysol
· Ymddiriedaeth, parch a chefnogaeth i bawb       
Mae CDP Rhwydwaith yn cynnwys staff o ysgolion gwahanol yn gweithio gyda’i gilydd i ddarparu her a chefnogaeth ychwanegol. Mae datblygiad y Cymunedau rhwydwaith hyn yn wahanol i’r rheiny mewn ysgolion unigol, ac maent yn cynnig posibiliadau a heriau gwahanol.      

Efallai y bydd angen ichi hyrwyddo gwahanol lefelau o gydweithio rhwng ysgolion, ac fe ellir cysylltu’r rhain â chamau gwahanol yn y cylch arloesi. Yn ymarferol, bydd pob ysgol yn rhan o gylchdaith sy’n edrych yn debyg i hyn. Bydd modelau gwahanol ohoni’n sail i raglenni ymchwil gweithredu yn ogystal â chylchoedd cynllunio gwelliannau mewn ysgolion.        

Ffurfio agenda: edrych allan ac edrych i mewn
Dethol: Adolygu syniadau a thrafod dulliau eraill

Gweithredu: creu, cymhwyso ac adolygu ffyrdd newydd o wneud pethau.
Gosod rheolwaith: derbyn yr arloesi yn ddull gweithio arferol


Penodau

Y prif fater i’r Arweinydd Prosiect (a’r CDP) yw penderfynu pa lefel neu fath o gydweithio sy’n fuddiol ar bob cam o’r cylch arloesi (gan gofio y bydd proses pob ysgol yn wahanol). O ran rheoli gwybodaeth, mae lefel 1 yn ymwneud ag ysgolion yn ‘dysgu oddi wrth ei gilydd’ (gweler atodiad 1, a ddatblygwyd o Jackson and Temperley, 2007).  Mae hyn yn cynnwys dysgu am arferion da mewn lleoliad arall, naill ai trwy ymchwil ar y we neu ymweliad dysgu. Mae hyn yn bwysig, er mwyn rhwystro ysgolion rhag ‘ail-ddyfeisio’r olwyn’ pan fydd ysgolion eraill eisoes wedi arloesi’n llwyddiannus mewn maes penodol, gyda’r posibilrwydd o drosglwyddo’r wybodaeth honno am ‘beth sy’n gweithio’ i ysgol arall. Mae’r math hwn o weithgaredd yn rhan allweddol o’r camau ‘ffurfio agenda’ a ‘dethol’ a ddisgrifir uchod.                             

Mae cydweithio Lefel 2 yn gofyn i ysgolion gydweithio â’i gilydd, a rhannu syniadau a gwybodaeth â’i gilydd ar adegau arbennig i ‘ddysgu oddi wrth ei gilydd’ wrth iddynt fynd trwy eu cyfnodau o arloesi. Ar y lefel hon, mae ysgolion yn gweithio ar agendâu cyfochrog (themâu cyffredin i’w gwella), yn adeiladu ymddiriedaeth ac yn cyfnewid gwybodaeth ar draws y rhwydwaith. Yn ogystal, gallai hyn gynnwys rhannu adnoddau cwricwlwm, er enghraifft, a’u haddasu yn ôl anghenion pob ysgol.

Cydweithio Lefel 3 yw prif ddiben Cymunedau rhwydwaith, er y gallai fod yn anodd sefydlu CDP aeddfed sy’n gweithio’n llawn yn ystod oes rhaglen beilot yr SEF. Mae’r lefel hon yn cynnwys cydweithio agos iawn rhwng ysgolion. Maent yn gweithio ar agendâu cyffredin ar gyfer arloesi, maent yn cynllunio gyda’i gilydd ac yn gweithio trwy gylchoedd datrys problemau gyda’i gilydd. Maent yn cynnig her a chefnogaeth ar lefel uchel i’w gilydd, trwy dechnegau megis arsylwi cymheiriaid, ymgynghori ac ymweliadau dysgu.

1. Cael y defnydd gorau o adnoddau a strwythurau ar gyfer dysgu proffesiynol

Y mater cyntaf y dylai Arweinwyr Prosiect ei ystyried yw’r adnoddau a fydd yn angenrheidiol i alluogi staff i gymryd rhan mewn gweithgareddau datblygu ar y cyd.       

Yr adnodd allweddol mewn cymunedau dysgu proffesiynol yw’r amser i ddysgu’n unigol ac ar y cyd. Y mae’n rhaid cynllunio hyn yn ofalus, trwy drafod â phenaethiaid yr ysgolion sy’n cyfranogi a’r staff a fydd yn ymwneud â’r dysgu’n uniongyrchol. Gall hyn fod yn arbennig o anodd os bwriedir rhoi cyfleoedd  i staff o wahanol ysgolion gydweithio; mae’n bosibl y bydd llu o rwystrau ymarferol i’w goresgyn, gan gynnwys pellter, amserlenni a llety addas.                                                                                            

Bydd angen pennu costau’r amser y bydd ar staff ei angen i gydweithio a gweithio’n unigol, ac mewn rhai achosion, bydd angen cynnwys amser teithio hefyd. Yn ogystal, dylid ystyried teithio a chynhaliaeth hefyd. Dylid cydnabod y bydd costau ychwanegol yn cronni pan fydd staff yn cymryd rhan mewn cymuned ddysgu wedi’i rhwydweithio a’r cydweithwyr yn gweithio mewn ysgolion gwahanol. Mewn rhai achosion, efallai y bydd angen cymell ysgolion i deimlo bod yr holl ymdrech ychwanegol i gyfranogi mewn rhwydwaith yn werth chweil  (Hill, 2007: 190).

2. Hyrwyddo mathau gwahanol o weithgareddau i gefnogi dysgu proffesiynol    

Yr ail fater y dylai Arweinwyr Prosiect ei ystyried yw’r modd y bydd pobl yn gweithio gyda’i gilydd i wella’u hysgolion – y gweithgareddau ymarferol a phroffesiynol y byddant yn eu gwneud.

Mae ystod eang iawn o weithgareddau gwahanol y gallai staff ysgolion ar draws y rhwydwaith SEF gymryd rhan ynddynt i gynnal a chefnogi eu cynlluniau gweithredu ar gyfer gwella ysgolion. Mae’r rhain yn cynnwys, er enghraifft, arsylwi cymheiriaid, dysgu trwy weithredu, datblygu ar y cyd, ymgynghori arbenigol, a hyfforddi a mentora cyfoedion. Ceir rhagor o wybodaeth isod am wahanol ddulliau o fynd ati.                                       

Yn ymarferol, bydd rhaid i Arweinwyr Prosiect addasu’r dulliau hyn fesul achos, yn ôl y cyd-destun a’r adnoddau sydd ar gael. Weithiau, bydd gweithio mewn rhwydwaith ysgolion yn cynnig cymysgedd gyfoethocach o gyfleoedd dysgu na’r hyn y gall ysgol unigol yn gweithio ar ei phen ei hun ei gynnig. Dylid mynd ati ar y cyd i gynllunio’r gweithgareddau dysgu hyn, gan gysylltu â’r rheiny sy’n cymryd rhan, a rhoi rhagor o berchnogaeth iddynt o’r broses bob yn dipyn.

3. Cynnal cymunedau dysgu proffesiynol dros gyfnod o amser

Y trydydd mater y dylai Arweinwyr Prosiect feddwl amdano yw y bydd ysgolion gwahanol ar wahanol gamau o ran eu hesblygiad yn gymunedau dysgu proffesiynol - o ‘ddechreuwyr cynnar’ i ‘ddatblygwyr’ i’r rhai ‘aeddfed’. Caiff yr esblygiad hwn ei adlewyrchu yn y modd y mae pobl yn meddwl am eu dysgu proffesiynol, sut y maent yn gweithio ag eraill, y bobl y ceisiant ddysgu oddi wrthynt yn yr ysgol a’r tu allan iddi, i ba raddau y mae’r ethos cydweithredol wedi’i sefydlu, a’r strwythurau sy’n bodoli i alluogi hyn oll i ddigwydd.
Bydd lefel aeddfedrwydd y CDP ym mhob ysgol sy’n cymryd rhan yn y rhwydwaith SEF yn effeithio ar yr hyn sy’n bosibl o ran ystod y gweithgareddau i hybu dysgu. Bydd gan rai fwy o hyder a sgiliau nac eraill o ran rheoli eu dysgu a’u gwaith eu hunain mewn sefyllfaoedd grŵp. Fel yr awgryma Hill, mae rhwydweithiau angen pobl sy’n gallu gweithio a datrys problemau ar y cyd, ac yn gweithredu trwy ddylanwadu yn hytrach na rheoli. Felly, dylai rheolwyr rhwydwaith gefnogi’r CDP mewn ffordd â bwriad clir i hybu aeddfedrwydd a dysgu cydweithredol dros amser (Hill 2007: 191).

Mae elfen allweddol o ddatblygiad sgiliau ar gyfer dysgu proffesiynol effeithiol yn ymwneud â pholisi ac ymarfer wedi’u seilio ar dystiolaeth. Mae CDP yn gweithio’n well pan fydd rhaglenni newid sy’n seiliedig ar dystiolaeth wedi’u rheoli gan gylchoedd cyson o gynllunio, ymholi, gweithredu ac adolygu. Yn aml, seilir y rhain ar gylchoedd clasurol ymchwil gweithredu, ond fe’u clymir yn fwy uniongyrchol wrth flaenoriaethau’r ysgol ar gyfer gwella, ac maent yn cynnwys nifer uwch o staff er mwyn diwygio’r holl ysgol mewn modd cynaliadwy (Hargreaves, 2007: 187).  Mae’r cylchoedd dysgu gwahanol a ddisgrifir isod hefyd yn seiliedig i ryw raddau ar y math hwn o gylch cynllunio.

4. Arwain a Rheoli’r CDP        

Mae gofyn i’r Arweinydd Prosiect ddangos arweiniad a rheolaeth bendant  er mwyn datblygu cymuned ddysgu broffesiynol sy’n cwmpasu mwy nag un ysgol, gan weithio mewn partneriaeth â phenaethiaid  a gweithwyr allweddol yr ysgolion sy’n cyfranogi.                        

Y mae’n rhaid i rwydweithiau gael pwrpas cryf i ddatblygu perchnogaeth ohonynt ac i lywio gweithredoedd (Hill, 2007: 190).  Yng nghamau cynnar y gwaith, bydd angen anogaeth ar staff o wahanol ysgolion i ddechrau rhannu eu profiadau ac adeiladu perthnasoedd proffesiynol newydd. Mae ymddiriedaeth broffesiynol yn elfen allweddol o arloesi a datblygu wedi’u harwain gan ymchwil; rhaid i’r cyfranogwyr fod yn hyderus ynglŷn â’r fforwm lle maent yn trafod eu hymarfer proffesiynol. Mae bod yn hunan-feirniadol ym mhreifatrwydd eich swyddfa neu’ch ystafell ddosbarth eich hun yn dra gwahanol i gymryd rhan mewn myfyrdod a dadansoddiad beirniadol mewn grŵp. Nid yw CDP yn eu creu eu hunain; i ddechrau, mae arnynt angen arweiniad i adeiladu ymrwymiad ac ymddiriedaeth.

Rôl arweiniol arall yr Arweinydd Prosiect yw annog ysgolion i edrych y tu hwnt i’w ffiniau. Gall hyn hefyd gynnwys ymddwyn fel brocer i nodi heriau o fath gwahanol  a chefnogaeth gan ffynonellau allanol; gall y Consortiwm fod o gymorth yn y maes hwn.                         

Swyddogaeth y Consortiwm i ddatblygu Cymunedau Dysgu Proffesiynol Rhagori wedi’u rhwydweithio            
Yn ogystal, mae gan staff y consortiwm swyddogaeth allweddol i gefnogi datblygiad rhwydweithiau a nodi cymorth ychwanegol. Mae swyddogaeth y brocer yn cynnwys rhai o’r gweithgareddau canlynol:
Broceru aelodaeth o rwydweithiau ehangach:   
Mae staff y Consortiwm yn cadw cronfa ddata sy’n crynhoi’r holl waith y mae ysgolion Rhagori ledled y rhanbarth wedi’i gyflawni dros y tair blynedd ddiwethaf. Gallai hyn fod yn ddefnyddiol i ganfod ysgolion eraill ar draws y rhanbarth.

Broceru perthnasoedd mewn rhwydweithiau
Mewn rhai achosion, gall rhwydweithiau o ysgolion wynebu rhwystrau arbennig wrth gael eu hannog i weithio fel cymuned ddysgu broffesiynol. Gall Arweinwyr Prosiect ofyn am gymorth unigol gan staff y Consortiwm i’w helpu i oresgyn y rhwystrau hyn
Broceru heriau a chefnogaeth allanol:    

Gall y consortiwm ddefnyddio ystod o gysylltiadau a gwybodaeth broffesiynol yn ymwneud â ffynonellau arbenigedd ar draws Awdurdodau Lleol a’r tu hwnt iddynt. Gallwn ddarparu cefnogaeth bersonol i Arweinwyr Prosiect i ganfod ysgolion ac arbenigwyr a allai fedru darparu heriau a chefnogaeth ychwanegol ar gyfer eu rhwydweithiau.

Broceru cyfnewidfa wybodaeth ar draws rhwydweithiau:

Mae gan y Consortiwm gyfrifoldeb i hyrwyddo cymunedau dysgu proffesiynol wedi’u rhwydweithio ar draws y rhanbarth i gyd. Wrth wneud hynny, bydd yn casglu tystiolaeth am ymarfer effeithiol yn y maes hwn ac yn ceisio’i rhannu ar draws y tîm o Arweinwyr Prosiect, a thrwy hynny’n datblygu’r ddealltwriaeth a rennir o’r hyn sy’n gweithio’n ymarferol. Byddwn hefyd yn dod o hyd i ffyrdd o rannu enghreifftiau o arloesi a gwella a geir mewn prosiectau gyda chynulleidfa ehangach, gan ddathlu eu llwyddiant ar draws y rhanbarth.
Llyfryddiaeth:      
Hill, R. (2007) Chapter 11: Lessons from Action Learning Partnerships. Yn Achieving More Together: Adding value through partnership.  Leicester: ASCL.
Jackson, D. And Temperley, J. (2007) From professional learning community to networked learning community.  Yn Stoll, L. And Seashore Louis, K. (eds) Professional Learning Communities: Divergence, depth and dilemmas. Maidenhead: McGraw Hill.

NFER (2005) Creating and Sustaining Effective Professional Learning Communities. London: DfES Research Report RR637.

	Cymunedau Dysgu Proffesiynol ar Waith    

Ymweliadau Dysgu


	Beth yw hyn: 
Dull o ddarparu cyfleoedd i athrawon arsylwi arferion da drostynt eu hunain mewn lleoliad ysgol arall, ac ystyried eu cymhwysedd i’w hysgol eu hunain.     
Pryd y dylid defnyddio hyn:

Pan fydd gan ysgol ddiddordeb mewn ymgymryd â menter arbennig, ond bod angen iddynt adeiladu ymwybyddiaeth ac ymrwymiad ymysg staff ar wahanol lefelau yn yr ysgol.
Sut y dylid trefnu hyn:
· Y dasg gyntaf yw ceisio dod o hyd i ysgol sy’n arddangos gwir arferion da mewn maes penodol; gall hyn fod mewn Awdurdod Lleol gwahanol.    

· Gall yr ymweliad dysgu fod yn hanner diwrnod neu’n ddiwrnod llawn.
· Fel arfer, bydd yn dechrau â sesiwn briffio dan arweiniad aelod o’r staff uwch
· Yna, bydd cyfle i’r athrawon ar ymweliad gael arsylwi arferion drostynt eu hunain a threulio amser yn siarad gydag athrawon a disgyblion
· Fel arfer, bydd y dydd yn dod i ben gyda chyfarfod llawn i adolygu’r gwersi a ddysgwyd yn ogystal ag ymchwilio’r modd y gall yr ysgol ar ymweliad roi’r syniadau hynny ar waith.
· Mewn rhai achosion, gellid dilyn hyn trwy gynnal ymgynghoriad arbenigol gyda’r ysgol letyol (gweler isod).
Adnoddau a allai fod yn angenrheidiol:
· Fel arfer, dylai’r ysgol letyol feddu ar adnoddau ar gyfer derbyn yr ymwelwyr.
· Hefyd, efallai y bydd angen rhyddhau aelodau allweddol o’r staff o’u dyletswyddau dysgu i arwain a rheoli’r digwyddiad.
· Efallai y bydd angen trefnu lluniaeth.       

· Efallai y bydd angen trefnu athrawon cyflenwi yn lle’r athrawon sy’n mynychu hefyd.
Gwybodaeth ddefnyddiol:
David Hargreaves (2004) Education Epidemic: Transforming secondary schools through innovation networks.

Ar gael ar  www.demos.co.uk



	Cymunedau Dysgu Proffesiynol ar Waith      
Datrys Problemau ac Adeiladu Tîm


	Beth yw hyn: 
Dull o alluogi grŵp i ganolbwyntio ar fater penodol sy’n berthnasol i un neu fwy o’r ysgolion, a gweithio trwy broses strwythuredig i ddatblygu cynllun gweithredu.
Pryd y dylid defnyddio hyn:
Pan fydd gennych fater anodd ei drin neu broblem sy’n gofyn am ddatrysiad tîm. Mae’n arbennig o ddefnyddiol pan fydd angen proses drylwyr i ddelio â mater cymhleth, amlochrog ac anodd ei drin.
Sut y dylid trefnu hyn:  
· Mae datrys problemau ac adeiladu tîm (DPAT) yn ddull strwythuredig o ddefnyddio grym tîm i gael cymorth sylweddol i ddatrys problem anodd ei thrin.
· Y manteision yw bod deiliad y broblem, erbyn iddo/iddi adael, yn gwybod am ddulliau i wella cynlluniau ar gyfer y dyfodol, a bod aelodau’r tîm yn teimlo iddynt weithio gyda’i gilydd i gyfoethogi’r syniadau a arweiniodd at y datrysiad.
· Defnyddiwch ddulliau datrys problemau ac adeiladu tîm yn ystod y camau datblygu, ar ôl gwneud y gwaith cychwynnol yn gyntaf i ddyfnhau dealltwriaeth pawb o’r broblem (trwy ddulliau megis dadansoddiad ‘Fishbone’ a/neu’r Pum Pam).            
· Mae angen digon o amser i’r tîm gwrdd i drafod y broblem yn fanwl; gellid trefnu hyn â chyfres o gyfarfodydd penodol dan gyfyngiadau amser pendant.
· Sicrhewch fod y ddeialog yn cael ei rheoli mewn modd disgybledig i gadw’r drafodaeth ar y lefel gywir.
· Ceisiwch annog pobl i fod yn feddwl agored, i sylweddoli bod angen clywed pob syniad, ac i alluogi pawb i gyfrannu.
· Mae cadw rolau a chyfrifoldebau eglur yn ddefnyddiol – deiliad, hwylusydd, darparwr adnoddau.       
· Arfer da yw penodi cofnodydd sy’n cadw nodiadau manwl ar ddatblygiadau, ac yna’n paratoi dogfen i’r tîm.       
Adnoddau a allai fod yn angenrheidiol:
Yr adnodd allweddol yma yw amser i’r athrawon weithio gyda’i gilydd. Mae hyn yn debyg o gynnwys defnyddio athrawon cyflenwi. Gall adeiladu tîm i ddatrys problemau sy’n cynnwys staff o wahanol ysgolion fod yn arbennig o fuddiol. Felly, efallai y bydd angen i staff deithio i ymweld ag ysgolion ei gilydd, er y gellid gwneud rhywfaint o hyn trwy rwydweithio rhith.
Cyfeiriadau defnyddiol:
Dyma un o’r technegau a ddatblygwyd gan y Tîm Ailfodelu Cenedlaethol. Ceir rhagor o wybodaeth ar wefan swamwac
Gwefan swamwac 
http://www.swamwac.org/remodel/documents/section%206%20tools%20booklet.pdf
Gwefan yr Asiantaeth Hyfforddi a Datblygu:
http://www.tda.gov.uk/remodelling/managingchange/tools/pstb.aspx 

	Cymunedau Dysgu Proffesiynol ar Waith     

Defnydd Cydweithredol o Ddata


	Beth yw hyn: 
Dull o alluogi uwch arweinwyr i weithio gyda’i gilydd i nodi meysydd allweddol ar gyfer gweithredu ac i wella’r defnydd o ddata i lywio gwelliannau mewn addysgu a dysgu.
Pryd y dylid defnyddio hyn:
Pan fydd mwy nag un ysgol mewn rhwydwaith â diddordeb mewn gwella eu defnydd o ddata i hybu gwelliannau mewn addysgu a dysgu (er enghraifft, o ran gosod targedau, olrhain disgyblion, hunanwerthuso, rheoli perfformiad, etc). Gall ysgolion fod yn rhan o brosesau adeiladu systemau cyfochrog a darparu adborth i gyfoedion a chefnogaeth ar y cynnydd a wneir.                 
Sut y dylid trefnu hyn:
· Mae rhwydweithiau sy’n dilyn y dull hwn yn adeiladu gallu ysgolion unigol a’r rhwydwaith trwy weithredu ar y cyd lle mae systemau, data a chanlyniadau’n cael eu rhannu a’u trafod.
· Y dasg gyntaf yw canfod ysgolion sy’n awyddus i wella eu systemau rheoli gwybodaeth ac i wella perfformiad yr ysgol.                 
· Bydd angen i staff uwch yr ysgol gynnal cyfarfod cychwynnol i bennu diben a chanolbwynt eu gwaith, i gytuno ar brotocolau ar gyfer rhannu data, ac i gynllunio dulliau gweithredu cydweithredol 

· Mae hyn yn debyg o gynnwys cymhariaeth o systemau a dulliau cyfredol ar draws yr ysgolion, ac ymchwil ar y we ar arferion da mewn mannau eraill. 

· Yna, gall ysgolion ddarparu cefnogaeth i gydweithwyr ar gyfer cynllunio/gweithredu gwelliannau, ac i barhau i adolygu cynnydd yn gydweithredol.
Adnoddau a allai fod yn angenrheidiol:
· Yr adnodd allweddol yma yw amser i athrawon (ac weithiau, i reolwyr busnes yr ysgolion) i weithio gyda’i gilydd.
· Mae’n debyg y bydd rhywfaint o alw am athrawon cyflenwi
· Efallai hefyd y bydd angen i staff deithio i ymweld ag ysgolion ei gilydd, er y gellid gwneud rhywfaint o hyn trwy rwydweithio rhith.
· Dylid pennu cynllun prosiect yn y cyfarfod cyntaf er mwyn mapio gofynion adnoddau.              
Gwybodaeth ddefnyddiol:
NCSL (2006) Network leadership in action: Getting started with Networked School Self-evaluation.  Ar gael ar:

http://www.ncsl.org.uk/publications-index/publications-display.htm?id=21362
NFER (2005) Schools’ Use of Data in Teaching and Learning  (DfES Research Report 671). London: DfES. Ar gael ar:  
http://www.nfer.ac.uk/research-areas/pims-data/summaries/schools-use-of-data-in-teaching-and-learning.cfm


	Cymunedau Dysgu Proffesiynol ar Waith       

Sesiynau HMS ar y cyd: Rhaglen seminarau


	Beth yw hyn:  

Trefnu sesiynau cydweithredol i godi ymwybyddiaeth o elfennau penodol yn y Fframwaith Effeithiolrwydd Ysgolion.                  
Pryd y dylid defnyddio hyn:
· Pan fydd nifer o ysgolion yn mynegi diddordeb mewn datblygu math arbennig o arloesi, ond yn teimlo nad ydynt yn gwybod digon am y maes i fedru mynd ymlaen yn syth i gynllunio gwelliannau.                       

· Disgrifiwyd y cyflwr hwn fel a ganlyn ‘gwybod yn fras ble’r hoffech fynd, ond nid sut i gyrraedd yno, er eich bod yn benderfynol o wybod hynny’. Mewn achosion fel hyn, mae’r cam cyntaf o arloesi’n cynnwys adeiladu’r gallu i gynyddu cyd-ddealltwriaeth ac i lywio’r penderfyniadau a wneir. Mae Davies et al (2005: 52) yn galw hyn yn ‘fwriad strategol’.
· Mae’r sesiynau cydweithredol, a allai fod ar ffurf seminarau, wedi’u cynllunio i godi ymwybyddiaeth staff ynglŷn â mentrau polisi cyfredol, i ddisgrifio arferion da yn genedlaethol ac i archwilio’r posibiliadau ar gyfer arloesi.
· Hefyd, gall y sesiynau gynnwys rhai gweithgareddau hunanwerthuso cychwynnol, i sefydlu meincnod ar gyfer rhagor o gynnydd yn y maes.
Sut y dylid trefnu hyn:
· Y dasg allweddol yw nodi’n union pa elfennau penodol o’r FfEY sydd o ddiddordeb i’r ysgolion, a’r meysydd yr hoffent eu gwella.                     

· Yr her yw dod o hyd i arbenigwr addas i arwain y seminar.                

· Gallai fod yn ymarferwr o ysgol arall, yn weithiwr gwella ysgolion proffesiynol mewn awdurdod lleol, yn ymchwilydd academaidd neu’n ymgynghorydd preifat.
· Argymhellwn y dylech gysylltu â thîm swamwac yn y lle cyntaf i geisio canfod person addas.                   
Adnoddau a allai fod yn angenrheidiol:
· Yr adnodd allweddol yma yw’r wybodaeth a’r ddealltwriaeth arbenigol a gyflwynir i’r dasg gan y person(au) sy’n arwain y sesiwn.    

· Gellir cynnal y sesiwn gyda’r nos, yn un o’r ysgolion yn ddelfrydol.          
· Mae’r costau allweddol posibl yn cynnwys ffi’r arbenigwr a chostau teithio ar gyfer y staff sy’n cyfranogi.
Gwybodaeth ddefnyddiol:
Davies, B et al (2005) Success and Sustainability: Developing the strategically-focused school. Nottingham: NCSL.  Ar gael ar ncsl.org.uk




	Cymunedau Dysgu Allweddol ar Waith          
Partneriaethau Dysgu Gweithredol


	Beth yw hyn: 
Dull systematig i alluogi staff o wahanol ysgolion weithio gyda’i gilydd ar brosiect cydweithredol i wella ysgolion ac i rannu dysgu proffesiynol. Mae’r dull hwn yn gymwys i fethodoleg ymchwil gweithredu ar drefniant cydweithredol - trwy ddefnyddio setiau dysgu gweithredol.  
Pryd y dylid defnyddio hyn:
Pan fydd mwy nag un ysgol mewn rhwydwaith â diddordeb mewn gweithio ar agwedd arbennig ar gyfer gwella ysgol, ac y byddent yn elwa ar yr her ychwanegol a’r gefnogaeth ychwanegol a geir trwy gydweithio â staff o ysgolion gwahanol.
Sut y dylid trefnu hyn:
· Holwch y prifathrawon sy’n rhan o’r broses i weld a hoffent ystyried defnyddio setiau dysgu gweithredol yn fodd o ddelio â themâu cyffredin ar gyfer gwelliant.
· Dewch o hyd i unigolion sy’n barod i ymuno â setiau dysgu gweithredol.
· Darparwch rai briffiau cychwynnol ynglŷn â methodoleg ymchwil gweithredu i adeiladu ar wybodaeth gyfredol a phrofiad y cyfranogwyr o hyn.
· Mae methodoleg ymchwil gweithredu’n seiliedig ar gylch o weithgareddau i ymchwilio’r ddarpariaeth gyfredol, i gynllunio a gweithredu newidiadau ac i arsylwi ac ystyried canlyniadau.
· Mae angen amser a lle ar gyfranogwyr i ymwneud â’u rhaglenni ymchwil gweithredu ac i rannu eu canfyddiadau gydag eraill.
· Dylid cydnabod bod angen amser i weithio trwy gamau cylch ymchwil gweithredu; efallai na fydd digon o amser, o ystyried hyd y rhaglen beilot, i sicrhau canlyniadau eglur o ran gwella/arloesi mewn ysgol.                                        
· Bydd angen i’r set dysgu gweithredol gael rhywun i hwyluso’i gwaith, i hybu trafodaethau, i rannu dysg ac i fod yn gyfaill beirniadol.
· Mae angen trefnu gweithdai dysgu, arsylwi cymheiriaid, ymweliadau astudio a gwaith datblygu wedi’i leoli mewn ysgol.
· Yn ogystal, bydd angen canllawiau a chefnogaeth ar gyfranogwyr i sicrhau y caiff prosiectau ymchwil gweithredu eu cofnodi’n llawn, fel y byddant ar gael i’w dosbarthu i gynulleidfaoedd eraill.
Adnoddau a allai fod yn angenrheidiol:
· Yr adnodd allweddol yma yw amser i athrawon (ac weithiau, rheolwyr busnes ysgolion) weithio gyda’i gilydd. Mae’n debyg y bydd rhywfaint o alw am athrawon cyflenwi.
· Efallai hefyd y bydd angen i staff deithio i ymweld ag ysgolion ei gilydd, er y gellid gwneud rhywfaint o hyn trwy rwydweithio rhith.
· Dylid cytuno ar gynllun prosiect yn y cyfarfod cyntaf, er mwyn mapio’r gofynion o ran adnoddau.         
Gwybodaeth ddefnyddiol:
Hill, R. (2007) Chapter 11: Lessons from Action Learning Partnerships. In Achieving More Together: Adding value through partnership.  Leicester: ASCL.


	Cymunedau Dysgu Proffesiynol ar Waith       

Ymgynghori Arbenigol â Chymheiriaid


	Beth yw hyn: 
Dull o ddarparu cymorth ymgynghori cymheiriaid i ysgol, wedi’i chyflwyno gan y pennaeth a/neu staff o ysgol arall, sy’n arddangos arferion da mewn elfennau penodol o’r Fframwaith Effeithiolrwydd Ysgolion.        
Pryd y dylid defnyddio hyn:
Pan fyddwch yn teimlo y byddai’r ysgol yn ymateb yn dda ac yn elwa ar arweiniad a chefnogaeth gan rywun sydd wedi ennill enw da yn ddiweddar am arwain arloesi mewn maes arbenigol. Gallai’r gefnogaeth hon fod yn arweiniad a chefnogaeth arbenigol, yn seiliedig ar brofiad proffesiynol yr ymgynghorydd.
Sut y dylid trefnu hyn:
· Trafodwch gyda’r pennaeth y posibilrwydd o gael ymgynghoriad arbenigol, a phe bai ef/hi yn hoffi mynd ymlaen â’r syniad hwnnw, rhowch esboniad o’r meysydd penodol lle byddai cyngor yn fanteisiol, a’r materion allweddol i’w hwynebu.       
· Defnyddiwch yr wybodaeth hon i lunio briff cryno ar gyfer yr ymgynghoriad.
· Cysylltwch â chydweithwyr yn yr Awdurdod lleol ac eraill i ddod o hyd i bobl a allai ymgymryd â’r ymgynghoriad.     
· Cynlluniwch ar gyfer rhaglen ymgynghori ddau neu dri diwrnod.
· Trafodwch â’r pennaeth i ddewis ymgynghorydd priodol, a sicrhewch eu bod yn barod i ymgymryd â’r gwaith.                 
· Yn ymarferol, bydd yr ymgynghoriad fwy na thebyg yn cynnwys y mathau canlynol o weithgareddau:  cyfarfod cychwynnol gyda’r pennaeth a/neu’r Tîm Rheoli Uwch, rhagor o arsylwi/trafod gyda chydweithwyr. Amser dadansoddi/ymwchil ac adborth gan yr ymgynghorydd, datblygu cynllun gweithredu ar y cyd, a chefnogaeth i’w weithredu. Mae hyn oll yn dibynnu i raddau helaeth ar y berthynas sy’n datblygu rhwng y pennaeth a’r ymgynghorydd. 
· Mae’n bwysig monitro datblygiad yr ymgynghoriad, a sicrhau bod y camau o waith ymgynghori’n cael eu cwblhau yn unol â safonau’r ysgol.            
Adnoddau a allai fod yn angenrheidiol:
· Wrth gynllunio’r rhaglen ymgynghori, gellir seilio’r gost ar naill ai ffi athro cyflenwi, sef £173 y dydd  + treuliau neu ar ffi ymgynghori llawn, sef £450 y dydd.  

Gwybodaeth ddefnyddiol:
Moor, H., Lord, P., Johnson, A. and Martin, K. (2005). 'All Together Better': an Evaluation of the GTC-DfES-LEA Continuing Professional Development Partnership Project. Slough: NFER. Mae crynodeb ar gael ar  http://www.nfer.ac.uk/publications/pdfs/downloadable/CPZsummaryreport1.pdf


Rhannu Arferion Da: Tri model ar gyfer rheoli gwybodaeth   
	Model Un: trosglwyddo gwybodaeth                                                                                                                ‘Dysgu gan rywun arall’     


	Creu gwybodaeth    
‘Arfer gorau’
un ysgol        

	Trosglwyddo
Pecynnu: ‘astudiaethau achos’
Perthynas linellol 
(strategaeth newid canol-ymylon)  

	Cymhwyso/gwrthod gan  

Ysgolion eraill 

	Model Dau: rhannu gwybodaeth                                                                                                            ‘Dysgu oddi wrth ein gilydd’


	
Creu/rhannu gwybodaeth    
Agendâu cyfochrog
	
Rhwydweithiau cymdeithasol
‘Cymunedau ymarfer’      
Ymddiriedaeth/deialog
Rhannu gwybodaeth 

	Addasu/adborth     
Adolygu/gosod rheolwaith    

	Model Tri: Adeiladu gwybodaeth ar y cyd                                                                                         ‘Dysgu gyda’n gilydd’   


	Agendâu ar y cyd
Ymyrraeth ddisgybledig
Prosiectau arloesi ar y cyd

	Datrys problemau ar y cyd    
Cymuned ddysgu broffesiynol     
Dull aml-asiantaethol  
	Adolygu cymheiriaid
Dysgu ar draws y system
Ymwreiddio arloesiad

